
CLÁR AN ÁBHAIR

Alt
 1. Alt 28 (alt 42 (cumhacht chun an tréimhse chuí a fhadú) d’Acht 2000 a leasú, etc.) den 

Acht um Pleanáil agus Forbairt (Tithíocht) agus um Thionóntachtaí Cónaithe, 
2016 a leasú

 2. Gearrtheideal, comhlua agus forléiriú

An tAcht um Pleanáil agus Forbairt 
(Leasú), 2017.

Na hachtaNNa dá dtagraítear

An tAcht um Pleanáil agus Forbairt (Tithíocht) agus um Thionóntachtaí Cónaithe, 2016 (Uimh. 
17),

An tAcht um Pleanáil agus Forbairt, 2000 (Uimh. 30)

Na hAchtanna um Pleanáil agus Forbairt, 2000 go 2016

Acht do leasú alt 28 den Acht um Pleanáil agus Forbairt (Tithíocht) agus um Thionóntachtaí 
Cónaithe, 2016 agus do dhéanamh socrú i dtaobh nithe comhghaolmhara. [19 Iúil 2017]
 
Achtaítear ag an Oireachtas mar a leanas:

Alt 28 (alt 42 (cumhacht chun an tréimhse chuí a fhadú) d’Acht 2000 a leasú, etc.) den Acht 
um Pleanáil agus Forbairt (Tithíocht) agus um Thionóntachtaí Cónaithe, 2016 a leasú

1. Leasaítear alt 28 den Acht um Pleanáil agus Forbairt (Tithíocht) agus um Thionóntachtaí 
Cónaithe, 2016, i bhfo-alt (2) (ina ndéantar foráil maidir le forléiriú ar alt 42 den Acht um 
Pleanáil agus Forbairt, 2000), tríd an méid seo a leanas a chur in ionad mhír (a):

“(a) amhail is dá gcuirfí an fo-alt seo a leanas isteach i ndiaidh fho-alt (1):

 ‘(1A) (a) D’ainneoin aon ní dá mhalairt i bhfo-alt (1) nó (4), déanfaidh údarás 
pleanála—

   (i) maidir le cead áirithe i leith forbairt a bhaineann le 20 teach nó 
níos mó agus nach raibh measúnacht tionchair timpeallachta nó 
measúnacht chuí, nó measúnacht tionchair timpeallachta agus 
measúnacht chuí, ag teastáil ina leith sular deonaíodh an cead, agus

   (ii) ar iarratas a bheith déanta go cuí chuig an údarás ina leagtar amach 
na cúiseanna nach féidir an fhorbairt a chríochnú go réasúnach 
laistigh den tréimhse chuí,

   an tréimhse chuí a fhadú tuilleadh de cibé tréimhse bhreise nach faide 
ná 5 bliana, nó go dtí an 31 Nollaig 2021, cibé acu is túisce a tharlóidh, 
ach ní fhadóidh an t-údarás an tréimhse sin amhlaidh ach amháin más 
rud é, maidir leis an údarás—

    (I) go measfaidh sé gur gá é chun a chumasú an fhorbairt lena 
mbaineann an cead a chríochnú,

    (II) gur deimhin leis go bhfuil an t-iarratas de réir cibé rialacháin 
faoi na hAchtanna um Pleanáil agus Forbairt, 2000 go 2016 a 
bhfuil feidhm acu maidir leis an iarratas,

    (III) gur deimhin leis go gcomhlíontar aon cheanglais de chuid na 
rialachán sin, nó arna ndéanamh faoi na rialacháin sin, maidir 
leis an iarratas,

    (IV) gur deimhin leis, maidir leis an bhforbairt lena mbaineann an 
cead—

      (A)  gur tosaíodh í, agus

      (B)  go ndearnadh oibreacha suntasacha,

     roimh dhul in éag don tréimhse chuí nó d'aon fhadú ar an 
tréimhse sin, agus

    (V) gur deimhin leis, i gcás ceada—

     (A) i gcás go ndeachaigh nó go dtéann an tréimhse chuí arna 
fadú in éag i rith na tréimhse ón 19 Iúil 2016 go dtí an lá 
sula dtagann alt 28(2) den Acht um Pleanáil agus Forbairt 
(Tithíocht) agus um Thionóntachtaí Cónaithe, 2016 i 
ngníomh, go ndéantar an t-iarratas go cuí laistigh de 6 mhí 
ón dáta tosach feidhme sin, nó

     (B) i gcás go rachaidh an tréimhse chuí arna fadú in éag ar  
dháta thosach feidhme alt 28(2) den Acht um Pleanáil agus 
Forbairt (Tithíocht) agus um Thionóntachtaí Cónaithe, 
2016, nó dá éis sin, go ndéantar an t-iarratas go cuí laistigh 
den tréimhse a fhorordaítear chun críocha alt 43(2).’,”.

Gearrtheideal, comhlua agus forléiriú

2. (1) Féadfar an tAcht um Pleanáil agus Forbairt, 2017 a ghairm den Acht seo.

 (2) Féadfar na hAchtanna um Pleanáil agus Forbairt, 2000 go 2017 a ghairm den Acht 
seo agus de na hAchtanna um Pleanáil agus Forbairt, 2000 go 2016, le chéile, agus 
forléireofar le chéile iad mar aon ní amháin.

 a.1

